
REPUBLIKA E SHQIPËRISE

KOMISIONI QENDROR I ZGJEDHJEVE

V E N D I M

PËR ZGJEDHJEN E ZËVENDËSKRYETARIT TË 
KOMISIONIT QENDROR TË ZGJEDHJEVE
Komisioni Qendror i Zgjedhjeve, në mbledhjen e datës 01.12.2016, me pjesëmarrjen e:

Anëtare

shqyrtoi çështjen me:

OBJEKT: 
Zgjedhja e Zëvendëskryetarit të Komisionit Qendror të Zgjedhjeve.
BAZA LIGJORE: 
Neni 16, pika 1 dhe 2, neni 23, pika 1, gërma a, të ligjit 10019 datë 29.12.2008 “Kodi Zgjedhor i Republikës së Shqipërisë”, i ndryshuar neni 32, i “Rregullores për organizimin dhe funksionimin Komisionit Qendror të Zgjedhjeve”, miratuar me vendimin e KQZ-së nr. 95, datë 08.04.2015. 

VËREN
Kuvendi i Republikës së Shqipërisë me vendimin nr.74/2016, datë 03.11.2016, në respektim të nenit 15, të Kodit Zgjedhor, vendosi të zgjedh Kryetar të Komisionit Qendror të Zgjedhjeve                      Z. Denar Biba. Gjithashtu Z. Denar Biba me vendimin e Kuvendit nr.76/2016, datë 03.11.2016, në respektim të nenit 18 të Kodit Zgjedhor, lirohet nga detyra e anëtarit të KQZ-së në mënyrë të parakohshme për shkak të dorëheqjes. Duke qene se Z. Denar Biba, ushtronte detyrën e Zëvendëskryetarit të KQZ, në respektim të nenit 16, pika 3 të Kodit Zgjedhor me mbarimin e e mandatit të anëtarit dhe zgjedhjen e tij në detyrën e kryetarit të KQZ-së, vendi i Zvendëskryetarit të KQZ-së mbeti vakant. 

Si rezultat i vakancës së krijuar për pozicionin e Zëvendëskryetarit, Komisioni  Qendror i Zgjedhjeve  në mbështetje të nenit 16 të Kodit Zgjedhor duhet të zgjedh zëvendëskryetarin e KQZ-së.

Referuar nenit 16, pika 1 të Kodit Zgjedhor, KQZ zgjedh si zëvendëskryetar të tij një nga dy anëtarët e zgjedhur mbi bazën e propozimit të partisë më të madhe të opozitës parlamentare. 

Zj. Vera Shtjefni dhe Z. Hysen Osmanaj, janë zgjedhur anëtar të KQZ-së mbi bazën e propozimit të Partisë Demokratike, e cila është njëkohësisht dhe partia me e madhe e opozitës parlamentare.

Në mbledhjen e datës 01.12.2016, KQZ duhet të zhvilloj votimin, sipas procedurave të përcaktuara në nenin 16, pika 2 të  Kodit Zgjedhor dhe nenit 32 të “Rregullores për Organizimin dhe Funksionimin e Komisionit Qendror të Zgjedhjeve” miratuar me vendimin nr. 95, datë 08.04.2015.

KQZ me vendim të ndërmjetëm miratojë fletën e votimit, ku janë shënuar emrat e dy anëtarëve të KQZ-së, Z. Hysen Osmanaj dhe Zj. Vera Shtjefni, të cilët renditen në fletën e votimit sipas rendit alfabetik të emrit të tyre.

Nga votimi rezultoi se z. Hysen Osmanaj mori 4 (katër) vota, 3 (tre) vota ishin të pavlefshme dhe    zj. Vera Shtjefni nuk mori asnjë votë.
Në bazë të nenit 16, pika 2, gërma ç,  në rast se asnjë prej kandidatëve nuk merr 5 vota, bëhet një raund i dytë votimi. Anëtari që merr më shumë vota në raundin e dytë zgjidhet, Zëvendëskryetar i KQZ-së. 

Në përfundim të raundit të dytë të votimit rezultoi se, z. Hysen Osmanaj mori 7 (shtatë) vota dhe zonja Vera Shtjefni nuk mori asnjë votë.
PËR KËTË ARSYE
Mbështetur në nenin 16, pika 1 dhe 2, nenin 23, pika 1. gërma a, të ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, neni 32, i “Rregullores për organizimin dhe funksionimin e Komisionit Qendror të Zgjedhjeve, miratuar me vendimin e KQZ-së nr. 95, datë 08.04.2015. 

V E N D 0 S I
1. Të zgjedhë  z. Hysen Osmanaj, Zëvendëskryetar të Komisionit Qendror të Zgjedhjeve.
Ky vendim hyn në fuqi menjëherë.

